ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 21-Ի N 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը
 «Անասնաբուժության մասին» ՀՀ օրենքի 22-րդ հոդվածի 1-ին մասի 6-րդ կետի համաձայն կենդանիների առողջության և մարդկանց զոոնոզային վարակներից պաշտպանության համալիրում անասնաբուժական վերահսկման ենթակա ապրանքներ ներմուծող և արտահանող, մթերատու կենդանիներ պահող, կենդանական ծագման հումքի և մթերքի, կենդանական ծագման կողմնակի արտադրանքի, կերատեսակների, անասնաբուժական դեղամիջոցների արտադրությամբ, վերամշակմամբ, պահպանմամբ, փոխադրմամբ, առևտրով կամ իրացմամբ զբաղվող ֆիզիկական և իրավաբանական անձինք պարտավոր են` վերամշակել (մշակել), իրացնել, վաճառել, մատակարարել, ներմուծել բացառապես սպանդանոցում կենդանիների սպանդից գոյացած կենդանական ծագման մթերք և կենդանական ծագման հումք, Հայաստանի Հանրապետության կառավարության 2010 թվականի N 1499-Ն որոշմամբ հաստատվել է մասնավորապես սպանդանոցային ծագման համար տրամադրվող N 5 ձևի անասնաբուժական վկայականի տրամադրման կարգը, ինչպես նաև ՀՀ կառավարության 2019 թվականի դեկտեմբերի 26-ի N 1975-Ն որոշմամբ հաստատվել է  սննդամթերքի անվտանգության տեսչական մարմնի կողմից իրականացվող ստուգումների ստուգաթերթերը՝ այդ թվում սպանդանոցային ծագման սննդամթերքի վերահսկողության վերաբերյալ օրենքով սահմանված համապատասխան պահանջը: 
ՀՀ սննդամթերքի անվտանգության տեսչական մարմնի (այսուհետ՝ տեսչական մարմին) կողմից իրականացվող վերահսկողության ընթացքում արձանագրվել են դեպքեր, երբ N 5 ձևի անասնաբուժական վկայականի ձեռք բերման համար տնտեսավարողների կողմից թույլ են տրվում մի շարք չարաշահումներ (Ձև 5 վկայականով իրացվում են ոչ սպանդային ծագման միս, մսամթերք, վկայականի պիտակով վաճառելիս վերահսկողությունը լիարժեք հնարավոր չի իրականացնել հետագծելիության գործիքակազմի բացակայության պատճառով և այլն): 
Միաժամանակ սպանդանոցային գործունեություն իրականացնող որոշ տնտեսավարողներ բողոքներ են ներկայացնում այն մասին, որ սպանդանոցային սննդամթերքի ձեռք բերման դիմումների սակավության պատճառով իրենց գործունեությունը դառնում է ոչ արդյունավետ, որը առանց սպանդանոցային ծագման մսի՝ շուկաներում իրացնելու հետևանք է: 
Ոլորտում առկա ռիսկերը նվազեցնելու նպատակով՝ անհրաժեշտություն է առաջացել կատարել փոփոխություններ ՀՀ կառավարության 2010 թվականի հոկտեմբերի 21-ի N 1499-Ն որոշման մեջ՝ հստակեցնելու N 5 ձևի անասնաբուժական վկայականի տրամադրման կարգը և իրավական հիմքեր ստեղծել այդ վկայականների տրամադրումից հետո դրանց հետագծելիության մակարդակը բարձրացնելու համար: 

2. Առաջարկվող կարգավորման բնույթը
Նախագծով նախատեսվում է հստակեցնել N 5 ձևի անասնաբուժական վկայականի տրամադրման ընթացակարգը, սահմանելով, որ N 5 ձևի անասնաբուժական վկայականը տրամադրվում է սպանդանոցային գործունեություն իրականացնողի կողմից՝ էլեկտրոնային եղանակով լրացնելու միջոցով, ինչպես  նաև հնարավորություն է ստեղծվում  N 5 ձևի անասնաբուժական վկայականով միս կամ մսամթերք ձեռք բերող տնտեսավարողների համար՝ վերջիններիս կողմից մսի վերավաճառելու ժամանակ անհրաժեշտության դեպքում նույնպես էլեկտրոնային եղանակով լրացնել վկայականի պիտակ և տրամադրել գնորդին: 
Նախատեսվում է նաև կանոնակարգել այն դեպքերը, երբ տեխնիկական կամ այլ օբյեկտիվ պատճառներով հնարավոր չի էլեկտրոնային եղանակով լրացնել N 5 ձևի անասնաբուժական վկայականը և պիտակը՝ այդ դեպքերի համար ևս սահմանելով հետագծելիության արդյունավետ եղանակներ:
Վերահսկողության ուժեղացման նպատակով նախատեսվում է սահմանել N 5 ձևի անասնաբուժական վկայականի և պիտակների պահպանման եռամսյա ժամանակահատված այն տրամադրող իրավաբանական անձանց կողմից:
Վերոգրյալ կարգավորումների արդյուքում տեսչական մարմնի կողմից առանց ստուգումներ կամ դիտարկումներ իրականացնելու անհրաժեշտության առցանց հետևել իրացման շղթային, և միայն ռիսկերի հայտնաբերման ժամանակ իրականացնել ստուգումներ կամ դիտարկումներ՝ վերահսկողությունը իրականացնելով էլեկտրոնային բազայում առկա տեղեկատվության և փաստացի արձանագրված իրավիճակի համադրության միջոցով:
Միաժամանակ, հստակեցվել է անվտանգությունը հավաստող փաստաթողթերի տրամադրման դեպքերը՝ բացառելով տեղական արտադրության մսի և մսամթերքի համար N 5 ձևից բացի անվտանգությունը հավաստող այլ ուղեկցող փաստաթղթի տրամադրումը (գործող կարգավորմամբ հնարավոր է նաև մսի անվտանգության համար տրամադրել N 2 ձևի վկայական)՝ նվազեցնելով հետագա հնարավոր չարաշահումները:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ վարչապետի աշխատակազմի տեսչական մարմինների աշխատանքների համակարգման գրասենյակի կողմից:

4. Ակնկալվող արդյունքը
Նախագծի ընդունմամբ կհստակեցվի  սպանդանոցային ծագման մսի, մսամթերքի N 5 ձևի անասնաբուժական վկայականի տրամադրման ձևը, կարգը և պայմանները, կապահովվի հետգծելիության պատշաճ իրականացումը, պիտակների տրամադրման կարգը՝ ապահովելով տեսչական մարմնի կողմից պատշաճ վերահսկողության իրականացում:











Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 21-Ի N 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 21-Ի N 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

